
 

 

  
 
  
 
 
 
 

 
 
 
 
 
 

 
 

ABŞ-nyň Türkmenistandaky Ilçihanasy
 
744000 Türkmenistan                                                                      Telefon: 35 00 45;  faks: 39 26 14 
Aşgabat, Puşkin köç. 9                                                                      Saýt: www.usemb-ashgabat.rpo.at 

21-nji sany                                             Aýlyk habarlar toplumy                                      2003-nji ýylyň maýy 
 
 
 
 
Amerikaly arheolog Änew galasynda geçirýän işleri barada gürrüň berýär 

 
ABŞ-nyň Türkmenistandaky ilçisi Lora 

Kennediniň maý aýynyň 30-nda öz 
rezidensiýasynda guran kabul edişliginde arheolog 
Frederik Hibert we onuň gazuw-agtaryş topary üns 
merkezinde boldy. Bu kabul edişlik Pensilwaniýa 
ştatynyň uniwersitetiniň Arheologiýa we 
antropologiýa muzeýiniň Orta Aziýany öwreniş 
bölüminiň müdiri doktor Hibertiň we onuň b.e. öň 
5-nji müňýyllykdan gaýdýan taryhy bolan gadymy 
Änew galasynda gazuw-agtaryş işlerini geçirmek 
üçin Türkmenistana gelen toparynyň hormatyna 
guraldy. Tanymal alymlaryň, arheologlaryň we 
Türkmenistanda resmileşdirilen diplomatik 
edaralaryň wekilleriniň gatnaşmagynda geçen bu 
kabul edişlikde doktor Hibert galanyň 
harabaçylygynda geçiren gazuw-agtaryş işleriniň 
we tapyndylarynyň wideoprezentasiýasyny geçirdi. 

Doktor Hibertiň Änew galasynda geçiren işleriniň 
tanyşdyrma çäresi amerikaly arheolog Rafael 
Pampelliniň Türkmenistanda işlemeginiň 100 
ýyllygy mynasybetli geçirilen ylmy konferensiýanyň 
öňüsyrasynda bolup geçdi. Rafael Pampelli 1904-
nji ýylda Türkmenistanda işlän ilkinji amerikan 
ekspedisiýasynyň ýolbaşçysy hökmünde tanalýar. 
Ekspedisiýa döwründe onuň topary gadymy Änew 
medeniýetine degişli birnäçe tapyndylaryň üstüni 
açypdyr. Doktor Hibert bu konferensiýa “Gadymy 
Orta Aziýadaky medeni özgerişliklerde daşky 

Doktor Hibert duşuşyga gelenleri Änew galasynda 
geçiren arheologik işleri bilen tanyşdyrýar. 
 
gurşawyň roly” diýen tema boýunça ýazan 
dokladyny hödürledi. Doktor Hibert Änew 
galasynda gazuw-agtaryş işleri geçirmek bilen 
Rafael Pampelliniň başlan ýoluny dowam etdirýär. 

2000-nji ýylyň iýun aýynda doktor Hibertiň 
ýolbaşçylyk edýän arheologik ekspedisiýasy Änew 
galasyndan kiçijik bir möhür tapdy. Bu möhüriň 
ýüzünde gadymy näbelli bir diliň harplary oýulyp 
ýazylypdyr. Amerikaly arheologlaryň tapyndysy 
häzirki Türkmenistanyň territoriýasynda birnäçe 
müň ýyl mundan öň ösen siwilizasiýanyň 
bolandygyna şaýatlyk edýär diýen ynam bar. 

“Sagdyn jemgyýet” grantlar maksatnamasy ilkinji grantlaryny gowşurýar 
 

Maý aýynyň 23-nde USAID (ABŞ-nyň Halkara 
ösüş gullugy) tarapyndan maliýeleşdirilýän 
 

 Daşoguz welaýatyndan “Nur” guramasynyň ýolbaşçysy 
J. Amanowa ilçi Kennedä öz taslamasyny düşündirýär. 

 “Sagdyn jemgyýet” grantlar maksatnamasy ilatyň 
saglyk ýagdaýyny gowulaşdyrmak ugrunda iş alyp 
barýan jemgyýetçilik guramalaryna özüniň ilkinji 
grantlaryny (pul goldawyny) gowşurdy. 
“Kaunterpart Konsorsium” guramasynyň 
Aşgabatdaky edarasynda guralan kabul edişlikde 
ilçi Kennedi grant alan guramalary gutlamak bilen 
olara ykrarnama-da gowşurdy. 

“Sagdyn jemgyýet” grantlar maksatnamasynyň 
maksady ýa ilatyň saglyk ýagdaýyny 
gowulaşdyrjak, ýa-da halk arasynda düşündiriş 
işlerini we okuw çärelerini amala aşyrmak arkaly 
ilatyň saglygy goraýyşa degişli aň-bilimini artdyrjak 
işleri amala aşyrmak üçin jemgyýetçilik toparlaryna 
mümkinçilik döretmekdir. Ýerli ilatyň öz saglyk 
ýagdaýyny gowulaşdyrmakda bir iş edip biler ýaly 
derejä ýetirmek ugrunda hereket edýän bu 
maksatnama saglyk meselesinde ädimme-ädim 
we toparma-topar gowulaşma döretmäge we 
adamyň adama kömek etmegine gönükdirilendir. 

(dowamy 3-nji sahypada)

 

http://www.usemb-ashgabat.rpo.at/

Ahal welaýat häkimliginiň sosial we medeniýet bölüminiň başlygy 
Dursun Taganowa özüniň meýletinçilik baradaky düşünjelerini 
gatnaşyjylar bilen paýlaşýar. 

 
HOUP taslamasy Türkmenistanda üçünji inçekesel barlag bölümçesini açýar 

 
Türkmenistanyň Saglygy goraýyş we derman senagaty 

ministrligi  (TSGM) we HOUP/USAID Türkmenistan 
taslamasy 2003-nji ýylyň 21-nji maýynda Mary şäherinde 
inçekeseli öwrenýän 3-nji bölümi işe girizdi. Mary welaýat 
inçekesel hassahanasynda bolup geçen açylyş dabarasyna 
Saglygy goraýyş ministrliginiň, Mary welaýat Saglygy 
saklaýyş Bölüminiň, şeýle hem, daşary ýurtly beýleki 
şärikdeş guramalaryň wekilleri gatnaşdylar. 

Bu barlag merkeziniň açylmagyndan öň 21 inçekesel 
lukmany, 13 ýolbaşçy işgär we 5 laborant Gös-göni 
gözegçilik terapiýasynyň gysga möhletli kursy (DOTS) 
boýunça taýýarlyk geçdiler. USAID-iň maliýe kömegine 
daýanýan HOUP taslamasy Mary welaýat inçekesel 
hassahanasyny bir binokulýar mikroskop, laboratoriýa 
enjamlary we reagentler, laboratoriýa mebeli, şeýle hem, 
holodilnik bilen abzallaşdyrdy. Bu bölümçä 160 syrkawyň 
inçekeselden doly bejerilmegi üçin zerur bolan derman-da 
getirildi. Inçekesel hassahanasynyň içinde ýerleşen okuw 
merkezi bir kompýuter, printer we nusga alýan enjam bilen 
üpjün edildi. 

HOUP/USAID taslamasy özüniň Türkmenistandaky işini 
2000-nji ýylyň noýabr aýynda Aşgabatda, 2001-nji ýylyň 
awgust aýynda Türkmenbaşyda ylmy-barlag bölümçesini 
açmak bilen başlady. Häzirki döwürde bu barlag 
bölümçesiniň ikisi-de HOUP proýekti tarapyndan binokulýar 
mikroskoplar, inkubatorlar, sentrifugalar, holodilnikler, 
medisina esbaplary, laboratoriýa reagentleri we kompýuterler 
bilen doly enjamlaşdyrylandyr. HOUP taslamasynyň 
bilermenleri 675 medisina işgäri we 34 ýolbaşçy işgär bilen 
Aşgabatda hem Türkmenbaşyda okuw geçirdiler. 

HOUP taslamasy 1993-nji ýylda ABŞ-nyň hökümeti bilen 
Türkmenistanyň hökümeti arasynda gol çekilen “Özara 
düşünişmek we hyzmatdaşlyk” memorandumy, şeýle hem 
2000-nji ýylda TSGM bilen USAID-iň arasynda gol çekilen 
  

 
Mary welaýat saglygy goraýyş edarasynyň başlygy Annageldi 
Gaýypow täze gelen binokulýarly mikroskoplaryň birini barlaýar. 
 
Özara düşünişmek Memorandumy esasynda TSGM bilen 
ysnyşykly hyzmatdaşlyk edýär. 

HOUP taslamasy Orta Aziýada inçekesele garşy DOTS, 
enäniň we çaganyň saglygyny goramak, sagdyn köpeliş 
maksatnamalaryny amala aşyrýar. 

HOUP taslamasy 1958-nji ýylda düýbi tutulyp, baş edarasy 
Wirjiniýa ştatynyň Milwud şäherinde ýerleşýän maddy peýda 
kowalaşmaýan halkara ynsanperwerlik guramadyr. HOUP 
taslamasynyň missiýasy “Adamlara öz-özlerine kömek 
etmekde kömek etmek” we “Ýer ýüzündäki adamlaryň ählisi 
üçin saglygy goramak mümkinçiligini döretmek” diýen 
düşünjelere esaslanýar. 

Bu guramanyň esasy ugry - saglyk goragy boýunça uzak 
möhletleýin okuw, türgenleşik we ynsanperwerlik kömek 
bermekdir. 

 
Aşgabatda meýletinçilik boýunça forum geçirildi 

 
Bilim ösüşi akademiýasy tarapyndan dolandyrylýan 

START taslamasy we “Kaunterpart Konsorsium 
Türkmenistan” guramasy bilelikde maý aýynyň 2-4-i 
aralygynda Aşgabatda meýletinçiler forumyny geçirdi. Bu 
forum ýerli meýletinçileri, hökümete degişli bolmadyk 
guramalaryň ýolbaşçylaryny we döwlet organlarynyň 
wekillerini, şeýle hem ýardamçy guramalaryň wekillerini we 
başga ýurtlardan tejribeli meýletinçiler merkezleriniň 
ýolbaşçylaryny bir ýere jemledi. Ýygnaga gatnaşanlar 
raýatlyk jemgyýetiň ösüşi üçin işeňňir raýatlygyň we 
meýletinçiligiň ähmiýetini ara alyp maslahatlaşdylar. 

Ukrainanyň paýtagty Kiýewden gelen hökümete degişli 
bolmadyk guramalaryň ösüşi üçin “GURT” serişdeler 
merkeziniň dört adamlyk bir toparynyň geçiren seminaryna 
hökümete degişli bolmadyk 50 guramanyň wekili we 
Türkmenistanyň ähli welaýatlaryndan başlangyç toparlar, 
halkara guramalar, işewür adamlar, şeýle hem, döwlet 
agentlikleri gatnaşdylar. Almatyly “Soros” fondundan 
gelenler we ýardamçy guramalaryň wekilleri öz nukdaý 
nazarlaryndan meýletinçilik işini düşündirdiler. Döwlet 
organlarynyň gatnaşmagy, diýseň, peýdaly boldy, çünki olar 
forum gidip durka, oňa kanuny maslahatlar we goldaw berip 
durdular. Bu seminar Türkmenistanda meýletinçilik 
hereketini mundan beýläk-de ösdürmek ugrunda gymmatly 
 

goşant boldy we ýerli hem halkara meýletinçileriň 
arasyndaky baglanyşygy giňeltdi. 

NRMP Gidrometeorologiýa edarasynyň işgärleri bilen türgenleşik okuwyny geçirýär 
 

2003-nji ýylyň maý aýynyň 16-21-i aralygynda ABŞ-nyň 
Halkara ösüş guramasy (USAID) tarapyndan döredilen Orta 
Aziýa boýunça tebigy baýlyklary ulanmak maksatnamasy 
awtomatik meteorologik stansiýalaryny ulanmak we oňa 
hyzmat etmek boýunça türgenleşik okuwyny geçirdi. 

Bekrewe meteorologik stansiýasynda geçen 5 günlük 
okuwyň dowamynda türkmen howaşynaslary stansiýadaky 
kompýuteri ulanmagy we oňa ideg etmegi öwrendiler. Bu 
 

 
NRMP bilermeni Aleksandr Merkuşkin Türkmenistanly 
howaşynaslar bilen awtomatik meteorologik stansiýanyň işleýşi 
boýunça türgenleşik okuwyny geçýär. 
 

kompýuter enjamlary şu ýylyň başynda NRMP 
tarapyndan berlipdi. Okuwa gatnaşanlar, şeýle hem bu 
enjamyň işleýşi we nirede goşmaça kömege mätäç 
boljakdyklary barada pikir alyşmaga mümkinçilik tapdylar. 

NRPM bäş Orta Aziýa ýurtlarynda howa öwrenýän ýerüsti 
ulgamlary ösdürmek, şeýle hem, gar ereýşi barada 
maglumat toplamak maksady bilen bu awtomatik 
meteorologik stansiýalary oturtdy. Bu stansiýalar howa 
degişli maglumaty awtomatik usulda toplap, gerekli ýere 
iberýärler. Täze awtomat enjamlary ulanylmazdan öň, 
howaşynaslar bu maglumatlary el kömegi arkaly toplap, ähli 
hasaplamalary elde ýazylan maglumat kitapçasynda 
saklaýardylar. 

“Şunuň ýaly türgenleşik maksatnamasy enjamyň has 
peýdaly işlemegine, ulanylmagyna hem idegine mümkinçilik 
döreder we howanyň ýagdaýyny öňünden bilmäge ýardam 
eder, şeýle hem Orta Aziýanyň howaşynaslyk gulluklarynyň 
arasynda pikir hem maglumat alyş-çalşygyna mümkinçilik 
döreder” diýip, NRMP-niň bilermeni Aleksandr Merkuşkin 
aýtdy. 

Yzygiderli hem durnukly howa maglumatyny taýýarlamak, 
ýokary belentlikdäki howa akymynyň güýjüni kesgitlemek 
we gar ereýşini öňünden bilmek Orta Aziýa ýurtlarynyň oba 
hojalygy we ykdysadyýeti üçin möhümdir. Täze enjam we 
türgenleşik okuwy howaşynaslaryň maglumat toplamak, 
ibermek we derňemek mümkinçiligini has artdyrar. Bu 
bolsa, oba hojalygynyň planlaşdyrylmagyny gowulaşdyryp, 
suwuň has sarpaly ulanylmagyna getirer, şeýle hem sebitde 
ykdysady ösüş we durnuklylygy artdyrar. 

 
 

 
“Sagdyn jemgyýet” grantlar 

maksatnamasy grantlaryny gowşurýar 
(başy 1-nji sahypada) 

 
Bu maksatnama boýunça iki görnüşli grant berilýär: saglygy 

goraýyş granty we ilat bilen işleşmek granty. Jemgyýetiň 
zerurlyklaryna gönükdirilmäge niýetlenen jemgyýeti 
ösdürmek ugrundaky grant bu maksatnamanyň amala 
aşyrylmagynyň ähli ädiminde jemgyýeti işe çekmegi göz 
öňünde tutýar. Saglyk grantlary-da halkyň saglygyna degişli 
zerurlyklara gönükdirilendir. Ýöne olar ýerli lukmanlary işe 
çekmek bilen ilkinji nobatda hökümete degişli bolmadyk saglyk 
guramalarynyň kesgitlän zerurlyklaryny-da öz içine alyp bilerler. 

Kaunterpart ýerli hökümete degişli bolmadyk sektory 
goldamak we ösdürmek maksady bilen 1994-nji ýyldan bäri 
Orta Aziýada işläp gelýän halkara guramadyr. Bu gurama Orta 
Aziýa boýunça hereket edýän 34 sany raýatlyk jemgyýetçiligine 
goldaw bermek merkezleri arkaly hökümete degişli bolmadyk 
guramalaryň wekillerine we jemgyýetçilik toparlara niýetlenen 
türgenleşik okuwlary, grantlary we başga ýardamlary amala 
aşyrýar. 

“Zdrawplýus” we ondan öň geçen “Zdrawreform” 
maksatnamalary 1995-nji ýyldan bäri Orta Aziýada saglyk 
ulgamyny berkitmek ugrunda köp tagallalar edip gelýärler. 
ABŞ-da ýerleşen “Abt Associates” atly ösüş korporasiýasynyň 
hemaýaty bilen bu Zdraw maksatnamalary Orta Aziýa 
ýurtlarynda saglyk ministrlikleri, saglygy saklaýyş edaralary, 
jemgyýetçilik toparlary we saglygy goraýyş ulgamynda 
özgerişlikleri amala aşyrmak isleýän şahsy adamlar bilen 
işleşýär. 

 
 

Amerikan merkeziniň täze jaýy 
 
Hormatly adamlar! 

Amerikan merkezi täze jaýa, Bitaraplyk binasy bilen 
Türkmenistanyň milli kitaphanasynyň ýanynda ýerleşýän 
Dünýä söwda toplumyna göçýär. Ol tizden halka 
hyzmatyny dowam etdirip biler. 

ABŞ-nyň ilçihanasynyň jemgyýetçilik gatnaşyklary 
bölümi (PAS), Halkara bilim boýunça Amerikan 
geňeşleri (ACCELS), Bilim maglumat merkezi (EIC), 
Halkara ylmy barlag we alyş-çalyş geňeşi (IREX) we 
Interneti ýetirmek we owretmek maksatnamasy (IATP) 
tizden özleriniň giň hem ýagty otaglarynyň gapysyny 
siziň üçin açar. Amerikan merkeziniň täze salgysy: 
 
744000, Türkmenistan, Aşgabat ş.,  
Seýdi köç. 1-nji jaýy, 7-8-nji gatlar 
 
Telefon nomerler öňküligine galýar: 
ACCELS we EIC: (993-12) 39-53-28; 39-53-32; 
IREX we IATP: (993-12) 39-53-08; 
Ilçihananyň Jemgyýetçilik gatnaşyklary bölümi:  
(993-12) 35-00-45. 
  

Biz göçýän döwrümizde görkezen sabyrlylygyňyz üçin 
size minnetdarlyk bildirmek bilen tizden sizi täze 
jaýymyzda görmegi umyt edýäris. 
  
Amerikan merkeziniň işgärleri 

ABŞ-nyň Türkmenistandaky missiýasy barada gysga habarlar

ABŞ-nyň maksatnamalarynyň uçurymlary 
metbugat azatlygy bilen tanyşýarlar 

 
Birleşen Ştatlaryň hökümeti tarapyndan maliýeleşdirilýän 

alyş-çalyş maksatnamalarynyň häzirki döwürde žurnalizm 
pudagynda işleýän ýa-da geljekde işlemegi göz öňünde 
tutýan uçurymlary 3-nji maýda bellenýän Bütindünýä 
metbugat güni mynasybetli ABŞ-nyň ilçisi Lora Kennediniň 2-
nji maýda Aşgabatda geçiren tegelek stolunyň başynda 
metbugat azatlygynyň konsepsiýalary bilen tanyşdylar. 
Metbugat azatlygy we garaşsyz hem obýektiw habar bermek 
baradaky aç-açan hem gyzykly söhbetdeşlige gatnaşanlar 
Türkmenistanda we Birleşen Ştatlarda köpçülikleýin habar 
beriş serişdeleriniň täsirliligini artdyrmak barada birnäçe teklip 
bilen çykyş etdiler. Uçurymlaryň aglabasy azat hem garaşsyz 
metbugat barada beýle aç-açan çekişmä ilkinji gezek 
gatnaşýardylar. Žurnalizmde has köp tejribesi bolan 
uçurymlar bu mümkinçilikden peýdalanyp, öz bilimlerini we 
pikirlerini tegelek stola gatnaşanlar bilen paýlaşdylar. 
 

Uçurymlar Ýeňiş gününi garrylar 
öýündäkilere azyk eltmek bilen bellediler 

 
Maý aýynyň sekizinde Ýeňiş gününi bellemegi we 

Beýik Watançylyk urşunda Watan goragy ugrunda 
görkezen gahrymançylyklaryna ýokary sarpa goýmagy 
maksat edinen FLEX maksatnamasynyň uçurymlary 
garrylar öýündäki ýaşululary iýmek-içmek bilen üpjün 
etdiler. Bu azyk önümleri Ýeňiş gününiň öňýany 
gurnalan çärede ýygnaldy. Adamlaryň köpüsi garrylara 
kömek etmekde işeňňirlik görkezmek bilen dürli-dürli 
makaron önümleri, bulýonlar, konserwlenen et, süýji-
köke, çaý, sok we başga azyk önümlerini orta 
goýdular. Uçurymlar garrylar öýünde bolýanlaryň 
ählisi üçin ýörite nahar taýýarlap, saçak başynda olar 
bilen gyzykly gürrüňler etdiler. Öz başlaryndan geçen 
gyzykly wakalary gürrüň beren ýaşulular ýaş ýigitdir 
gyzlar bilen söhbetdeş bolandyklaryna diýseň 
begendiler. 

 
 

USAID hasapçylara we mugallymlara 
gollanma kitabyny sowgat berdi 

 
Maý aýynda “Pragma” korporasiýasy özlerine gelip gowşan 

“Halkara hasapçylyk standartlarynyň düşündirişi” atly 300 sany 
kitaby Milli halk hojalyk institutyna, Maliýe we ykdysadyýet 
kollejine we beýleki okuw jaýlaryna tehniki kömek hökmünde 
bagyşlady. Bu kitapda halkara hasapçylyk standartynyň 
talaplary we ulanylyşy aýdyň hem düşnükli dilde beýan edilipdir. 
Bu kitaby gollanma hökmünde ýa-da türgenleşik okuw 
materialynyň bir bölegi hökmünde ulanmak bilen türkmen 
hasapçylary, mugallymlary we talyplary halkara hasapçylyk 
standartlary boýunça artyp barýan bilimlerini has-da ösdürip 
bilerler. Bu kitaby Halkara hasapçylyk standartlary guramasy 
tarapyndan bellenen Derňew komiteti tassyklapdyr. Kitabyň rus 
diline terjimesi Halkara hasapçylyk standartlary guramasynyň 
rugsat bermegi bilen USAID tarapyndan çap edilipdir. “Pragma” 
korporasiýasy USAID-iň Orta Aziýada telekeçiligi ösdürmek 
taslamasyny amala aşyrýar. Bu taslamanyň maksady Orta 
Aziýanyň ösüp barýan hususy sektorynyň bütindünýä 
ykdysadyýetine birleşmegini tizleşdirmekdir. 

 
Gyrgyz bilermeni Türkmenistanyň 

hasapçylaryna öz birleşigini  
döretmäge ýardam edýär 

 
Gyrgyzstanyň hasapçylarynyň we auditorlarynyň 

Birleşiginiň ýerine ýetiriji direktory Irina Kaçaýewa maý 
aýynyň 19-24 aralygynda professional hasapçylar birleşigini 
döretmek we ösdürmek boýunça öz tejribesini paýlaşmak 
üçin Aşgabatda boldy. Hanym Kaçaýewa USAID-iň 
telekeçiligi ösdürmek taslamasy tarapyndan Türkmenistana 
çagyrylyp, ady agzalan birleşigi döretmekçi bolýan türkmen 
hasapçylary bilen duşuşdy. Duşuşykda hanym Kaçaýewa 
şunuň ýaly birleşigi döretmek işinde ara alyp 
maslahatlaşylmaly möhüm meseleleriň üstünde durup 
geçdi. Maslahatyň dowamynda ýerli hasapçylaryň gelejekki 
birleşiginiň wezipeleri, strategiýasy, maksady we 
guramaçylyk düzümi kesgitlendi. Netijede, ýerli 
hasapçylardyr auditorlar Türkmenistanyň hasapçylardyr 
auditorlarynyň professional birleşigini döretmek üçin gerek 
bolan ilkinji resminamalary taýýarladylar. 

 
 
Çeperçilik mekdebiniň okuwçylary ýarawsyz deň-duşlary üçin elektron otkrytkalary taýýarladylar 
 

Maý aýynyň 24-nde Aşgabadyň çeperçilik mekdebiniň 4 
okuwçysy diabet (süýji) keselli çagalaryň Aşgabat 
merkezindäki deň-duşlary üçin gutlag otkrytkalaryny 
taýýarlamakda Interneti ýetirmek we owretmek 
maksatnamasynyň (IATP) hyzmatyndan peýdalandylar. Bu 
iş Halkara çagalar güni mynasybetli “Häzirki zamanyň 
wajyp meseleleri” alyş-çalyş maksatnamasynyň uçurymy 
Tatýana Nowruzowanyň başlangyjy bilen guraldy. Maý 

aýynyň 31-nde beýleki uçurymlar bilen birlikde Tatýana bu 
otkrytkalary diabet keselli çagalara we ýetginjeklere 
gowşurdy. IATP işgärleri-de öz guramalarynyň işi barada 
çagalara gürrüň bermek bilen olary şular ýaly otkrytkany öz 
elleri bilen ýasamagy öwrenmäge çagyrdylar. Çeperçilik 
mekdebiniň okuwçylary IATP tarapyndan türgenleşik 
okuwyny geçip, olaryň mundan öňki eden işleriniň 
nusgalary Internetde ýerleşdirilendir. 

  

 

 

 

 Şu aýlyk neşir baradaky  
öz bellikleriňizi we teklipleriňizi  

elektron poçta arkaly şu adrese iberiň: 
myalikgulyevwk@state.gov 

mailto:myalikgulyevwk@state.gov

